
Riżoluzzjoni tal-Parlament Ewropew dwar l-HIV/AIDS: dijanjożi bikrija u kura bikrija

Il-Parlament Ewropew,

– – wara li kkunsidra l-Jum Dinji tal-AIDS tal-1 ta' Diċembru 2008,

– – wara li kkunsidra d-Dikjarazzjoni ta' Impenn ta' Abuġa tal-2001,

– – wara li kkunsidra l-aġġornament dwar l-Epidemija tal-UNAIDS ta' Diċembru 2007,

– – wara li kkunsidra l-Miri għall-Iżvilupp tal-Millennju (MDGs) tan-NU li jfittxu li 
jreġġgħu lura l-epidemija HIV/AIDS sal-2015,

– – wara li kkunsidra l-Programm ta' Azzjoni Ewropew biex jikkonfronta l-HIV/AIDS, it-
tuberkolożi u l-malarja, fil-pajjiżi kollha li qed jiżviluppaw għall-perjodu 2007-2011, 
adottat mill-Kummissjoni f'April 2005,

– - wara li kkunsidra l-Komunikazzjoni mill-Kummissjoni Ewropea dwar "Il-Ġlieda kontra 
l-HIV/AIDS fl-Unjoni Ewropea u fil-pajjiżi tal-madwar 2006-2009",

– – wara li kkunsidra l-impennji ta' Gleneagles u tan-NU 2005 biex jinkiseb l-aċċess 
universali għat-trattament u l-kura tal-prevenzjoni sal-2010,

– - wara li kkunsidra l-konklużjonijiet tal-Konferenza "Responsabilità u Sħubija - flimkien 
kontra l-HIV/AIDS" li laqqgħet il-Ministri tas-Saħħa tal-UE ma' 16-il rappreżentant ieħor 
ta' pajjiż, li saret fi Bremen nhar it-12 ta' Marzu 2007 biex tikkunsidra inizjattivi ġodda 
għall-ġlieda kontra l-AIDS fl-Unjoni Ewropea,

– wara li kkunsidra l-Artikolu 103(2) tar-Regoli ta’ Proċedura tiegħu,

A. A. billi skont l-istimi tal-UNAIDS, illum hawn 33.2 miljun ruħ li għandhom l-HIV, 
inklużi 2.5 miljuni minnhom li huma tfal, u matul l-2007, 2.5 miljuni oħra sfaw infettati 
bil-virus,

B. B. billi, skont ir-Rapport dwar l-epidemiji globali tal-2008 tal-UNAIDS, l-epidemija qed 
tistabilizza ruħha, għad illi f'livell li xorta huwa ogħla minn kemm hu aċċettabbli,

C. billi r-rata ta' infezzjonijiet ġodda mill-HIV niżlet f'bosta pajjiżi, u billi ż-żidiet 
f'infezzjonijiet ġodda f'pajjiżi oħra qed ipattu, tal-anqas parzjalment, għal dawn ix-xejriet 
favorevoli,

D. D. billi n-nisa għadhom jirrappreżentaw 50% ta' dawk li għandhom l-HIV madwar id-
dinja u għalhekk ta' min jirrikmanda approċċ imsejjes fuq is-sess tal-persuna,

E. billi hemm ħtieġa urġenti li tkun missielta l-vjolenza kollha kontra n-nisa, inklużi l-
vjolenza domestika, l-istupru, iż-żwieġ imġiegħel, il-prostituzzjoni, it-traffikar tan-nisa, 
il-ħtif matul il-kunflitti armati u t-tjassir tan-nisa żgħażagħ, li huma wħud fost ir-
raġunijiet għat-tifrix tal-epidemija tal-HIV/AIDS,

F. billi dawk illi għandhom l-HIV għandhom ukoll ħtiġiet speċjali f'termini ta' kura tas-
saħħa, ippjanar tal-familja, ħlas sikur u treddigħ tat-trabi, illi għandhom jiġu ggarantiti 
b'mod li tiġi evitata d-diskriminazzjoni,

G. billi l-għodod ta' prevenzjoni bħal ma huma l-PMTCT (Prevenzjoni tat-Trażmissjoni 
mill-Omm għall-Wild) għandhom ikunu disponibbli u kkumplementati bl-għoti ta' 
trattament antiretrovirali kontinwu lill-ommijiet,

H. billi hemm ħtieġa urġenti biex jiżdied il-għarfien, biex jiġi kkumbattut il-preġudizzju u 
titjib l-edukazzjoni u billi l-Jum Dinji tal-AIDS huwa okkażjoni siewja biex tfakkar lin-
nies li l-HIV għadu waħda mill-akbar theddidiet fis-saħħa pubblika,

I. billi huwa importanti li jiġi ggarantit l-aċċess għat-trattament xieraq fid-dinja kollha u 
għandu jkun hemm impenn internazzjonali biex tiġi żgurata d-disponibilità tal-mediċini 
bi prezzijiet li jlaħħaq magħhom kulħadd, mad-dinja kollha,

1. 1. Iqis illi l-HIV/AIDS huwa emerġenza globali u huwa wkoll waħda fost l-akbar sfidi 
għall-iżvilupp, il-progress u l-istabilità tas-soċjetajiet rispettivi tagħna u tad-dinja kollha 
kemm hi;

2. Jilqa' b'sodisfazzjon l-approvazzjoni tal-Fond Globali tan-NU għal 94 għotja ġdida tal-
valur ta' $ 2.75 biljuni għal proġetti intiżi biex jikkumbattu l-HIV/AIDS, it-tuberkolożi, u 
l-malarja fl-10 ta' Novembru 2008 u jikkunsidra inter alia illi dawn ir-riżorsi l-ġodda 
għandhom jgħinu b'mod sinifikattiv lid-dinja tikseb miri globali bħal ma huma l-aċċess 
universali għat-trattament u l-prevenzjoni tal-AIDS;

3. Jenfasizza l-fatt illi l-għadd stmat ta' nies li għandhom l-HIV jitlob intervent immedjat u 
kkoordinat f'livell internazzjonali b'approċċ komprensiv li għandu jinvolvi l-korpi 
governattivi f'livell internazzjonali, nazzjonali, reġjonali u lokali kif ukoll il-
kooperazzjoni tas-soċjetà ċivili u l-NGOs;

4. Ifakkar illi fl-2007, kien stmat li kien hemm 33.2 miljun ruħ li għandhom l-HIV, 2.5 
miljuni kienu għadhom kemm ġew infettati u 2.1 miljuni mietu bl-AIDS;

5. Jisħaq fuq il-fatt illi wkoll jekk ir-rata ta' infezzjonijiet ġodda fil-Pajjiżi tas-Sub-Saħara 
naqset b'mod sinifikattiv, xorta jibqa' l-fatt illi 68% ta' dawk li għandhom l-HIV jgħixu 
f'dan ir-reġjun;

6. Jinnota bi tħassib illi miljun u ħames mitt elf ruħ fl-Ewropa tal-Lvant u fl-Ażja Ċentrali 
għandhom l-HIV u qegħdin jitolbu lill-UE toħloq miżuri li jiggarantixxu t-trattament 
xieraq għall-pazjenti tal-HIV;

7. Jagħti valur kbir lill-eżitu tal-laqgħa li saret nhar id-9 ta' Ottubru 2008 li fiha s-

Segretarju-Ġenerali tan-NU u l-ogħla diriġenti minn għadd ta' kumpaniji internazzjonali 
tal-farmaċewtika qablu li għandhom isiru sforzi akbar biex tiġi kkumbattuta l-HIV/AIDS, 
minkejja l-passi kbar u sinifikattivi li saru biex jitjieb l-aċċess għall-prevenzjoni u t-
trattament;

8. Ifakkar fil-ħtieġa ta' aktar investiment fir-riċerka u fl-izvilupp ta' mediċini ġodda 
marbutin mal-HIV kif ukoll fl-iżvilupp ta' mezzi ta' dijanjożi u teknoloġiji ta' prevenzjoni 
li l-prezz tagħhom ilaħħaq miegħu kulħadd, bħal ma huma l-vaċċini;

9. Jilqa' b'sodisfazzjon il-fatt li l-Premju Nobel 2008 għall-Mediċina ngħata lil Sinoussi u 
Mointagner għall-iskoperta tagħhom tal-HIV u r-riċerka seminali tagħhom li 
sussegwentement għamlu fil-virus;

10. Jikkunsidra li huwa essenzjali għal tfal milqutin li jifhmu l-jedd tagħhom għas-saħħa, 
għall-edukazzjoni u għall-welfare;

11. Ifakkar, għalhekk, fl-importanza tal-impenn għas-servizzi soċjali u l-finanzjament 
tagħhom biex jiġi żgurat li t-tfal f'ambjent domestiku affett mill-HIV u l-AIDS ma jkunux 
imġiegħla jitilqu mill-iskola biex iduru bi qraba morda jew biex jibdew jaħdmu bi ħlas 
f'każ ta' mard ta' qrabathom;

12. Jikkunsidra illi għandu jittieħed impenn speċjali għat-taqtigħa kontra l-prostituzzjoni tat-
tfal u t-turiżmu pedofilu sabiex jiġi evitat li joktor id-dannu psikoloġiku u fiżiku li din l-
imġiba twassal għalih, u wkoll li jinfirex aktar l-HIV;

13. Iħeġġeġ lill-Kummissjoni u lill-pajjiżi sħab jagħtu prijorità u jwaqqfu programmi biex 
iħarsu lin-nisa mill-infezzjonijiet ikkawżati minn kull għamla ta' vjolenza, inklużi l-
vjolenza domestika, l-istupru, iż-żwieġ sfurzat, il-prostituzzjoni, it-traffikar tan-nisa, il-
ħtif matul kunflitti armati, u t-tjassir tal-bniet;

14. Jinnota bi tħassib illi t-turiżmu sesswali rriżulta fattur ewlieni li jikkontribwixxi għaż-
żjieda fil-livelli ta' HIV fil-pajjiżi li qed jiżviluppaw u jistieden lill-gvernijiet jieħdu l-
passi xierqa biex jillimitaw dawn il-prattiki;

15. Jikkunsidra illi huwa essenzjali illi l-Unjoni Ewropea tagħti pariri ta' politika lill-
gvernijiet tal-pajjiżi li qed jiżviluppaw u lill-awtoritajiet tas-saħħa f'livell nazzjonali u 
reġjonali kif ukoll tipprovdi assistenza teknika u pariri speċjalizzati għat-trattament tal-
pazjenti, sistemi sikuri ta' trażfużjoni tad-demm, analiżi fil-laboratorji, immaniġġjar tal-
isptarijiet u reintegrazzjoni soċjali tal-persuni infetti bl-HIV u l-familja tagħhom fis-
soċjetà;

16. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill, lill-
Kummissjoni, lill-Istati Membri tal-UE, lis-Segretarju Ġenerali tan-NU, lill-kapijiet tal-
UNAIDS, UNDP u UNFPA.


